
АЙМГИЙН ТӨВИЙН ГУДАМЖ, ЗАМЫН ХӨДӨЛГӨӨНД АЧААНЫ АВТОМАШИНЫГ 
ЦАГИЙН ХЯЗГААРЛАЛТТАЙГААР ОРОЛЦУУЛАХ, ТҮР ЗӨВШӨӨРӨЛ ОЛГОХ 

ЖУРМЫН ТӨСӨЛ 

Нэг. Нийтлэг үндэслэл 

1.1. Энэхүү журмын зорилго нь Өлгий сумын нутаг дэвсгэр дэх ачаа 
тээвэрлэлтийн үйл ажиллагааг зохицуулах, авто зам, замын байгууламжийг 
эвдрэл гэмтлээс урьдчилан сэргийлэх, стандартын шаардлага хангаагүй бүх 
жингийн зөвшөөрөгдөх хэмжээнээс хэтэрсэн автотээврийн хэрэгслийг замын 
хөдөлгөөнд оролцуулахгүй байх, тээвэрлэлтэд хяналт тавих үйл ажиллагаатай 
холбоотой харилцааг зохицуулах, гудамж замд хөдөлгөөний ачааллыг 
тэнцвэржүүлэх, хөдөлгөөнд оролцогчдын ая тухтай, аюулгүй зорчих нөхцлийг 
дээшлүүлэх үүднээс ачааны автомашины хөдөлгөөнд тодорхой хязгаарлалт 
тогтооход оршино. 

1.2. Энэхүү журам нь Өлгий сумын нутаг дэвсгэрт ачаа тээвзрлэлтийн үйл 
ажиллагаа эрхэлж байгаа иргэн, аж ахуйн нэгж, байгууллагад хамаарна. 

Хоёр. Ачааны автомашины хөдөлгөөнд тавих хязгаарлалт, түүний төрөл, 
зохицуулалт 

2.1. Өлгий сумын нутаг дэвсгэрт ачаа тээвэрлэлт эрхэлж буй тээврийн 
хэрэгслийн хөдөлгөөнийг гудамж, замуудын хүрээ болон тухайн тээврийн 
хэрэгслийн төрөл, ангиллаас хамаарч дараах байдлаар зохион байгуулна. 

2.2. Бүх жин нь 7500 кг-аас илүүгүй “C” ангиллын автомашин (бүх жин нь 750 кг-
аас ихгүй чиргүүлтэй); ачааны автомашин “В", C1E- буюу бүх жин нь 7500 кг-аас 
илүү /бүх жин нь 750 кг-аас илүү чиргүүлтэй/  ачааны автомашин болон тусгай 
зориулалтын тээврийн хэрэгслүүдийг “С", гэсэн ангиллаар зөвшөөрөл олгоно. 

2.3. Хөдөлгөөнд хязгаарлалт тогтоосон цаг, гудамж замуудын нэр, байршил: 

2.3.1. “В” ангиллын зөвшөөрөлтэй ачааны автомашин өдрийн 10.00 цагаас 20.00 
цагийн хооронд 1 дүгээр бүс буюу дараах замуудаар явахыг хориглоно. 

- Хуучин улсын бүртгэлийн 3-н замын уулзвараас дотогш замуудад  

- Онцгой байдлын 4-н замын уулзвараас дотогш замуудад 

- Шүүхийн шийдвэр гүйцэтгэх газрын 4-н замын уулзвараас дотогш замуудад 

- Нэгдсэн энэлэгийн 3-н замын уулвараас дотогш замуудад 

- Сагсай явах чиглэлийн 7 дугаар сургуулын 4-н замын уулвараас  дотогш 
замуудад 

- Хилийн цэргийн 0165 дугаар анги явах 3-н замын уулвраас дотогш замуудад 

- Ховд голын 5,9 дүгээр баг холбогдох Бетон гүүрний хойд талын 3-н замын 
уулзвараас дотогш замуудад 

2.3.2. “С" ангиллын зөвшөөрөлтэй ачааны автомашин өдрийн 08.00 цагаас 21.00 
цагийн хооронд зорчихыг хориглосон гудамж, замууд: 

- Өлгий сумын 13 дугаар баг “Рысжан” ШТС-ын агуулахын 3-н замын 
уулзвараас зөвшөөрөл 



- Бугат сумын 3-н замын уулзвараас дотогш замуудад 

- Өлгий 12 дугаар баг “Птровис” ШТС-ын 3-н замын уулвраас дотогш 
замуудад 

- Ховд голын 5,9 дүгээр баг холбогдох Бетон гүүрний хойд талын 3-н замын 
уулзвараас дотогш замуудад 

2.4. Хязгаарлалт тогтоосон дээрх гудамж, замаар ачаа тээвэрлэлт хийж буй 
тээврийн хэрэгсэл нь Өлгий хотын нутаг дэвсгэрт ачаа тээвэрлэх эрх бүхий “В,С 
зөвшөөрөл" авч замын хөдөлгөөнд оролцоно. 

2.5. Дээр дурьдсан тээврийн хэрэгсэлд ажил үйлчилгээ явуулах нөхцөл 
шаардлагыг нотолсон баримт бичгийг үндэслэн “ВС зөвшөөрөл"-ийг олгох ба 
энэхүү журмын 2.3-т заасан хязгаарлагдсан гудамж, замуудын хөдөлгөөнд замын 
болон дагалдах хуудсанд заагдсан цаг маршрутаар нэвтэрч хөдөлгөөнд оролцоно.  

Гурав. Ачаа тээвэрлэлтийн үйл ажиллагаа эрхлэх иргэн, аж ахуйн нэгж, 
байгууллагын нийтлэг үүрэг 

З.1. Ачаа тээвэрлэлтийн үйл ажиллагаа эрхлэх иргэн, аж ахуйн нэгж, байгууллага 
нь дараах үүрэгтэй. 

3.1.1 .“Авто тээврийн хзрэгслийн техникийнбайдалд тавих ерөнхий шаардлага” 
MNS 4598:2011 стандартад Заагдсан бүх жингийн зөвшөөрөгдөх хэмжээг мөрдөх: 

3.1.2 . Аюултай ачаа, овор ихтэй, урт, хүнд ачаа тээвэрлэх бол Монгол Улсын 
Замын хөдөлгөөний дүрмийн 22-ийн 4, 5, 6, 7 дахь заалтуудыг мөрдөхөөс гадна 
“Аюултай ачаа. Ангилал, техникийн ерөнхий шаардлага" МNS:54978:2000, “Овор 
ихтэй ачааны тээвэрлэлтэд тавих ерөнхий шаардлага ” МNS:5345:2011 
стандартуудыг мөрдөх ба Авто тээврийн төвөөс тодорхойлолт авч тээвэрлэлтийг 
гүйцэтгэх; 

3.1.3 . Хөдөлгөөнд оролцож буй тээврийн хэрэгсэл нь Монгол Улсын нутаг 
дэвсгэрт мөрдөгдөж байгаа тээврийн хэрэгслийн техникийн байдалд тавигдах 
үндсэн шаардлагуудыг хангахаас гадна зам талбай бохирдуулахгүй байх /ачиж 
яваа ачаа нь унахгүй, асгарахгүй. гоожихгүй, хийсэхгүй байх/ нөхцлийг хангаж 
Монгол Улсын Замын хөдөлгөөний дүрмийн 3 дугаар хавсралтын дагуу үүрэг 
хүлээнэ. 

3.1.4 Тээвэрлэгч байгууллагууд нь түгээмэл тархацтай ашигт малтмалыг хот уруу 
орох зангилаа газарт терминал байгуулан тээврийн хэрэгслийн бүх жингийн 
зөвшөөрөгдөх хэмжээнээс хэтрүүлэхгүйгээр тээвэрлэлтийг гүйцэтгэнэ. 

3.1.5 Барилгын бетон зуурмаг үйлдвэрлэж буй аж ахуйн нэгж байгууллага нь 
тээврийн хэрэгслийн бүх жинг хэмжих суурин авто пүүг ажиллуулна.                                  

Дөрөв. Бүрдүүлэх баримт бичиг 

4.1 Энэхүү журмын 2.2.-д заасан түр зөвшөөрлийг авах иргэн, аж ахуйн нэгж, 
байгууллага дараах баримт бичгийг бүрдүүлнэ 

                       4.1.1. Түр зөвшөөрөл авах хүсэлт гаргасан албан бичиг 

                       4.1.2. Хязгаарлалт тогтоосон гудамж, замууд руу зайлшгүй 
тохиолдлоор зорчих шаардлагыг нотолсон баримт, хотын бүтээн байгуулалт, 



барилгын ажилд ашиглах тээврийн хэрэгсэл бол тухайн барилгын ажил эхлэх 
зөвшөөрөлтэй иргэн, аж ахуйн нэгж байгуулгын ачааг тээвэрлэж буйг нотолсон 
баримт бичиг; 

4.1.3 Аж ахуйн нэгж, байгууллагын гэрчилгээний хуулбар 

4.1.4 Тээврийн хэрэгслийн гэрчилгээний хуулбар 

4.1.5. Тээврийн хэрэгслийн ерөнхий байдлын фото зураг /4 талаас авсан/ 

4.1.6. Энэхүү журмын 2.4-т заасан зөвшөөрөл 

4.2. Энэхүү журмын 2.4,-т заасан “ВС зөвшөөрөл"-ийг авах тээврийн хэрэгсэл нь 
техникийн хяналтын үзлэгт орж гэрчилгээ авсан, татвар, хураамжийг бүрэн төлж, 
холбогдох даатгалд хамрагдсан байх; 

4.3. Энэхүү журмын 4.1, 4.2-т заасан баримт бичгийг бүрдүүлсэн иргэн, аж ахуйн 
нэгж, байгууллагуудад Өлгий сумын хот тохижуулах албанаас ажлын 1-3 хоногт 
зөвшөөрлийг олгоно. 

4.4. Энэхүү журмын 2.2-т заасан түр зөвшөөрлийг хязгаарласан гудамж, замууд 
руу зайлшгүй шаардлагаар зорчих өдрийн тоогоор олгоно. 

Тав. Журмыг хэрэгжүүлэх байгууллагуудын үүрэг 

5.1. Эрх бүхий байгууллагууд нь Автотээврийн тухай хууль, Авто замын тухай 
хууль, Замын хөдөлгөөний аюулгүй байдлын тухай хууль болон холбогдох дүрэм, 
журам, стандартыг мөрдлөг болгон дараах үүргийг хүлээн ажиллана. 

5.1.1. Ачааны автомашины хөдөлгөөнд цагийн хязгаарлалт тогтоосон гудамж 
замуудад өдрийн цагаар /08.00-21.00/ хөдөлгөөн дунд зам засварын ажил хийхийг 
хориглоно. 

5.1.2. Журмын хэрэгжилтийг хангах ажлыг Авто тээврийн газар зохион байгуулах 
бөгөөд Цагдаагийн газар, Хот тохижуулах албатай хамтран жилд 2 удаа хяналт 
шалгалтын ажлыг зохион байгуулж тайланг аймгийн Засаг даргад танилцуулна. 

                                Хот тохижуулах алба дараах үүрэг хүлээж ажиллана. 

5.1.3. Ачаа тээвэрлэлтийн үйл ажиллагаа эрхэлж буй тээврийн хэрэгсэлд 
зөвшөөрөл олгох; 

5.1.4. Ачаа тээвэрлэлт эрхлэх тээврийн хэрэгсэлд зөвшөөрөл олгох ажлыг зохион 
байгуулахдаа иргэдэд хүндрэл, чирэгдэл учруулахгүй байх үүднээс цахим 
мэдээллийн сүлжээг ашиглах бодлого баримтлах; 

5.1.5. . Ачаа тээвэрлэлтийн үйл ажиллагааны бүртгэл мэдээллийн санг бүрдүүлэх; 

5.1.6. Холбогдох байгууллага, иргэдийг Өлгий сумын нутаг дэвсгэр дэх ачаа 
тээвэрлэлттэй холбоотой мэдээ, мэдээллээр хангах; 

5.1.7. Өлгий хотын нутаг дэвсгэр дэх ачаа тээвэрлэлтийг зохицуулах, хяналт тавих 
эрх бүхий мэргэжлийн байгууллагуудтай хамтран хяналт шалгалтын үйл 
ажиллагаа явуулах чиглэлээр хамтарч ажиллах; 

5.З. Цагдаагийн газар дараах үүрэгтэй ажиллана. 



5.3.1. Замын хөдөлгөөний аюулгүй байдлыг хангуулах чиглэлээр Өлгий хотын 
нутар дэвсгэрт ачаа тээвэрлэлт хийж буй тээврийн  хэрэгсэлд хяналт тавьж 
зөрчлийг арилгуулах арга хэмжээ авах; 

5.3.2. "Авто тээврийн хэрэгслийн техникийн байдалд тавих ерөнхий шаардлага" 
МNS 4598:2011, “Аюултай ачаа, Ангилал, техникийн ерөнхий шаардлага" МNS 
84978:2000, “Овор ихтэй ачааны тээвэрлэлтэд тавих ерөнхий шаардлага" МNS 
5345:2011 стандартууд болон холбогдох бусад эрх зүйн баримтуудад заагдсан 
шаардлагыг хангаагүй автотээврийн хэрэгслийг нийслэлийн нутаг дэвсгэр дэх 
замын хөдөлгөөнд оролцуулахгүй байх арга хэмжээг авах; 

5.3.3. Ачаа тээвэрлэлт хийж буй тээврийн хэрэгсэл нь авто зам, замын 
байгууламжийг бохирдуулахгүй байх нөхцлийг хангасан эсэхийг шалган, зөрчлийг 
арилгуулах; 

5.3.4. Энэхүү журмыг зөрчиж тээвэрлэлт гүйцэтгэсэн тохиолдолд түр зөвшөөрөл, 
эрхийг хураан авч Хот тохижуулах  албанд шилжүүлэн хамтран шийдвэрлэх; 

5.4.Авто тээврийн газар дараах үүрэгтэй ажиллана. 

5.4.1  Авто зам, замын байгууламжийг арчлах, хамгаалах, авто замын даац, 
ашигдалттай холбоотой мэдээллээр холбогдох байгууллага, аж ахуйн нэгж, 
иргэдийг хангах;  

5.4.2 Авто замын тухай хууль тогтоомж, дүрэм журам, стандартын хэрэгжилтийг 
хангах; 

Зургаа. Бусад зүйл, хүлээх хариуцлага 

6.1. 'Авто тээврийн хэрэгслийн техникийн байдалд тавих ерөнхий шаардлага" 
МИS 4598:2011 стандартыг зөрчин тээвэрлэлт хийсэн тохиолдолд “BС зөвшөөрөл" 
болон хотын гудамж. замын хөдөлгөөнд ачааны автомашиныг цагийн 
хязгаарлалттайгаар оролцуулах түр зөвшөөрөл”-ийг хураач авч, замын 
хөдөлгөөнд оролцуулахгүй. 

6.2. Дээрх зөрчлийг давтан гаргасан тохиолдолд “ВС зөвшөөрөл" болон “хотын 
гудамж. замын хөдөлгөөнд ачааны автомашиныг цагийн хязгаарлалттайгаар 
оролцуулах түр зөвшөөрөл”-ийг тухайн хагас жилийн хугацаанд дахин олгохгүй. 

6.3. Барилгын бетон зуурмаг тээвэрлэж буй тээврийн хэрэгсэл нь “Авто тээврийн 
хэрэгслийн техникийн байдалд тавих ерөнхий шаардлага" МNS 4598:2011 
стандартыг зөрчин хэтрүүлэн тээвэрлэлт хийсэн тохиолдолд “BC зөвшөөрөл" 
болон" гудамж. замын хөдөлгөөнд ачааны автомашиныг цагийн 
хязгаарлалттайгаар оролцуулах түр зөвшөөрөл"-ийг хураан авч, замын 
хөдөлгөөнд оролцуулахгүй байх арга хэмжээ авна. 

6.4. Энэхүү журмыг зөрчсөн тохиолдолд Монгол Улсын Автотээврийн тухай 
хууль. Автозамын тухай хууль, Замын хөдөлгөөний аюулгүй байдлын тухай хууль, 
Төрийн хяналт шалгалтын тухай хууль, Зөрчлийн тухай хууль болон энэхүү 
журамд заасан бусад хариуцлага хүлээлгэнэ. 


